
Aħbarijiet Tabelli Metodoloġija

Il-Punti ewlenin

Fl-2025, l-għadd sħiħ tal-persuni li kienu jaħdmu
fʼMALTA kien taʼ 340,463, li huwa żieda taʼ 4.9 fil-
mija meta mqabbel mas-sena taʼ qabel.
Meta mqabbel mal-2024, l-impjiegi full-time tar-
residenti taʼ Malta żdiedu bʼ4.7 fil-mija għal
283,472, filwaqt li r-residenti taʼ Għawdex u
Kemmuna li kellhom impjieg full-time żdiedu bʼ5.7
fil-mija għal 20,754.
Fl-2025, l-impjiegi full-time fir-reġjun taʼ Malta
kienu jgħoddu 288,887, li huma żieda taʼ 4.8 fil-
mija mill-2024, filwaqt li fir-reġjun taʼ Għawdex u
Kemmuna l-impjiegi full-time laħqu l-15,339, li
huma żieda taʼ 4.4 fil-mija mill-2024.
Ir-residenti taʼ Għawdex u Kemmuna li kienu
jaħdmu full-time fir-reġjun taʼ Malta kienu jgħoddu
4,946, li minnhom, 54.2 fil-mija kienu rġiel.
Matul l-2025, il-persuni jirreġistraw għax-xogħol
kienu l-aktar fid-distrett tan-Nofsinhar tal-Port u
fid-distrett tat-Tramuntana tal-Port (25.8 fil-mija).

Il-Kummentarju

Fl-2025, l-għadd sħiħ taʼ persuni jaħdmu (full-time u part-time bħala impjieg ewlieni) f’MALTA
laħaq it-340,463, żieda ta’ 4.9 fil-mija meta mqabbel mas-sena ta’ qabel. L-ishma tar-reġjun ta’
Malta skont il-post tar-residenza u l-post tax-xogħol kienu ta’ 93.1 u 94.8 fil-mija rispettivament.

Il-provvista tal-ħaddiema hija magħmula mill-persuni li kienu qegħdin jaħdmu u l-persuni li kienu qegħdin jirreġistraw

għax-xogħol. Sabiex tkun mistħarrġa l-provvista tal-ħaddiema reġjonali f’MALTA fil-livell taʼ NUTS 3, l-istatistika dwar l-

impjiegi qed tiġi murija taħt żewġ varjanti differenti; skont il-post tar-residenza u skont il-post tax-xogħol,

rispettivament. Persuni li jaħdmu barra r-reġjun tar-residenza tagħhom jissejħu ħaddiema li jivvjaġġaw.

L-għadd sħiħ tal-persuni li kienu jaħdmu (full-time u part-time bħala impjieg ewlieni) fir-reġjuni taʼ Malta, u taʼ

Għawdex u Kemmuna (NUTS 3)

Il-persuni jaħdmu fir-reġjun ta’ Malta (skont il-post tax-xogħol) qabżu l-għadd ta’ persuni jaħdmu li kienu wkoll residenti

fir-reġjun ta’ Malta (skont il-post ta’ residenza). Il-kuntrarju kien isaltan fir-reġjun ta’ Għawdex u Kemmuna. Id-differenza

tirrappreżenta l-bilanċ nett tal-ħaddiema li jivvjaġġaw fir-reġjuni rispettivi. Il-ħaddiema li jivvjaġġaw kienu fil-biċċa l-

kbira tagħhom residenti ta’ Għawdex u Kemmuna li jaħdmu fir-reġjun ta’ Malta, li jammontaw għal 5,511 persuna li

kienu jaħdmu fl-2025. Dan ifisser li, bejn wieħed u ieħor, wieħed minn kull ħames persuni li kienu jaħdmu u li kienu

residenti fir-reġjun ta’ Għawdex u Kemmuna ħadem fir-reġjun ta’ Malta u 52.8 fil-mija tagħhom kienu rġiel (Tabelli nri 1

u 2).

Fl-2025, il-biċċa l-kbira tal-persuni li kienu jaħdmu f’MALTA kienu fil-qasam tal-kummerċ bl-ingrossa u bl-imnut; tiswija

ta’ vetturi bil-mutur u muturi; fil-qasam tat-trasport u l-ħżin; u fil-qasam tal-akkomodazzjoni u attivitajiet ta’ servizz tal-ikel

(Taqsimiet tan-NACE G, H u I) u fil-qasam tal-amministrazzjoni pubblika u d-difiża; sigurtà soċjali obbligatorja; fil-qasam

tal-edukazzjoni; u fil-qasam tas-saħħa tal-bniedem u l-attivitajiet ta’ ħidma soċjali (Taqsimiet tan-NACE O, P u Q), b’26.1 u

20.5 fil-mija, rispettivament (Tabelli nri 1 u 2).

Ir-reġjun ta’ Malta kellu l-ogħla proporzjon ta’ residenti impjegati fil-qasam tal-kummerċ bl-ingrossa u bl-imnut; tiswija ta’

vetturi bil-mutur u muturi; fil-qasam tat-trasport u l-ħżin; u fil-qasam tal-akkomodazzjoni u attivitajiet ta’ servizzi tal-ikel

(Taqsimiet tan-NACE G, H u I) bʼ26.3 fil-mija, filwaqt li fir-reġjun ta’ Għawdex u Kemmuna l-maġġoranza tal-ħaddiema

residenti ħadmu fil-qasam tal-amministrazzjoni pubblika u d-difiża; sigurtà soċjali obbligatorja; fil-qasam tal-edukazzjoni;

u fil-qasam tas-saħħa tal-bniedem u attivitajiet ta’ ħidma soċjali (Taqsimiet tan-NACE O, P u Q) bʼ29.7 fil-mija (Tabella

nru 1).

Ix-xogħol full-time: ir-reġjun ta’ Malta

Bil-post tar-residenza

Fl-2025, ir-residenti ta’ Malta jaħdmu fuq bażi full-time laħqu l-283,472, żieda ta’ 4.7 fil-mija meta mqabblin mal-2024

(Tabella nru 3). Is-settur privat ammonta għal 82.8 fil-mija tat-total, filwaqt li l-bqija ħadmu fis-settur pubbliku (Ċart nru

1).

Ċart nru 1. L-Impjiegi full-time bir-reġjun (NUTS 3), is-settur u l-post

Bil-post tax-xogħol

Fl-2025, l-impjiegi full-time fir-reġjun ta’ Malta laħqu l-288,887, li hija żieda taʼ 4.8 fil-mija fuq l-2024. L-impjiegi full-time

fis-settur privat kienu jammontaw għal 82.2 fil-mija tal-għadd kollu, filwaqt li s-17.8 fil-mija li jifdal kienu fis-settur

pubbliku (Tabella nru 4 u Ċart nru 1). Il-ħaddiema rġiel fis-settur privat ammontaw għal 51.4 fil-mija tat-total ta’ impjiegi

full-time fir-reġjun ta’ Malta (Tabella nru 4). L-akbar għadd ta’ impjiegi full-time fir-reġjun ta’ Malta kien irreġistrat fil-

qasam  tal-kummerċ bl-ingrossa u bl-imnut; tiswija ta’ vetturi bil-mutur u muturi;  fil-qasam  tat-trasport u l-ħżin,  u  fl-

attivitajiet ta’ servizzi ta’ akkomodazzjoni u ikel (Taqsimiet tan-NACE G, H u I), li laħqu l-25.4 fil-mija tat-total (Ċart nru 5).

Ix-xogħol full-time: ir-reġjun taʼ Għawdex u Kemmuna

Bil-post tar-residenza

Fl-2025, ir-residenti taʼ Għawdex u Kemmuna li kellhom impjieg full-time kienu jgħoddu bʼkollox 20,754, li juru żieda taʼ

5.7 fil-mija meta mqabblin mal-2024. Minnhom kollha, is-settur privat kien responsabbli għal 68.0 fil-mija (Tabella nru

3 u Ċart nru 1).

L-akbar sehem ta’ residenti ta’ Għawdex u Kemmuna b’impjieg full-time fis-settur pubbliku kien fil-qasam  tal-

amministrazzjoni pubblika u d-difiża; sigurtà soċjali obbligatorja;  fil-qasam  tal-edukazzjoni  u  fis-saħħa tal-bniedem u l-

attivitajiet ta’ ħidma soċjali  (Taqsimiet tan-NACE O, P u Q). Dan ammonta għal 80.7 fil-mija tas-settur pubbliku kollu.

Min-naħa l-oħra, l-akbar proporzjon ta’ residenti ta’ Għawdex u Kemmuna impjegati full-time fis-settur privat kienu

jaħdmu fil-qasam  tal-kummerċ bl-ingrossa u bl-imnut; tiswija ta’ vetturi bil-mutur u muturi;  fil-qasam  tat-trasport u l-

ħżin; u fl-attivitajiet ta’ akkomodazzjoni u servizzi tal-ikel (Taqsimiet tan-NACE G, H u I). Dan ammonta għal 30.6 fil-mija

tas-settur privat kollu (Ċart nru 4a). Barra minn hekk, l-irġiel li kienu residenti f’Għawdex u Kemmuna u li ħadmu full-

time, kienu impjegati b’mod predominanti fil-qasam  tal-kummerċ bl-ingrossa u bl-imnut; tiswija ta’ vetturi bil-mutur u

muturi; fil-qasam tat-trasport u l-ħżin; u fl-attivitajiet ta’ akkomodazzjoni u servizzi tal-ikel (Taqsimiet tan-NACE G, H u I),

filwaqt li l-maġġoranza tan-nisa ħadmu fil-qasam tal-amministrazzjoni pubblika u d-difiża; sigurtà soċjali obbligatorja; fil-

qasam tal-edukazzjoni u fil-qasam tas-saħħa tal-bniedem u l-attivitajiet ta’ ħidma soċjali (Taqsimiet tan-NACE O, P u Q)

(Ċart nru 4ċ).

Bil-post tax-xogħol

Fl-2025, l-impjiegi full-time fir-reġjun ta’ Għawdex u Kemmuna laħqu l-15,339 biex bʼhekk urew żieda taʼ 4.4 fil-mija fuq

l-2024 (Tabella nru 4). L-impjiegi full-time fis-settur privat kienu jgħoddu 72.3 fil-mija mit-total, filwaqt li l-irġiel li ħadmu

f’dan is-settur ammontaw għal 44.9 fil-mija tat-total tal-impjiegi full-time f’Għawdex u Kemmuna (Ċarts nri 1 u 2 u

Tabella nru 4). L-akbar sehem taʼ impjiegi full-time fis-settur privat kien fil-qasam  tal-kummerċ bl-ingrossa u bl-imnut;

tiswija ta’ vetturi bil-mutur u muturi;  fil-qasam  tat-trasport u l-ħżin;  u  fl-attivitajiet ta’ akkomodazzjoni u servizzi tal-

ikel (Taqsimiet tan-NACE G, H u I) bi 33.7 fil-mija. Fis-settur pubbliku, is-sehem tal-qasam tal-amministrazzjoni pubblika

u d-difiża; sigurtà soċjali obbligatorja;  tal-qasam  tal-edukazzjoni  u tal-qasam  tas-saħħa tal-bniedem u l-attivitajiet ta’

ħidma soċjali  (Taqsimiet tan-NACE O, P u Q) kienu responsabbli għal 77.0 fil-mija (Ċart nru 4b). FʼGħawdex u

Kemmuna, il-ħaddiema rġiel full-time kienu jaħdmu l-aktar fil-qasam  tal-kummerċ bl-ingrossa u bl-imnut; tiswija ta’

vetturi bil-mutur u muturi; fil-qasam tat-trasport u l-ħżin; u fl-attivitajiet ta’ akkomodazzjoni u servizzi tal-ikel  (Taqsimiet

tan-NACE G, H u I), filwaqt li n-nisa kienu jaħdmu l-aktar fil-qasam tal-amministrazzjoni pubblika u d-difiża; sigurtà soċjali

obbligatorja; fil-qasam tal-edukazzjoni u fil-qasam tas-saħħa tal-bniedem u l-attivitajiet ta’ ħidma soċjali  (Taqsimiet tan-

NACE O, P u Q) (Ċart nru 4d).

Ċart nru 2. L-impjiegi full-time fir-reġjun taʼ Għawdex u Kemmuna bis-settur, is-sess u s-sena

Ir-residenti taʼ Għawdex u Kemmuna li kienu jaħdmu full-time fʼMalta

Fl-2025, l-għadd taʼ residenti taʼ Għawdex u Kemmuna li kienu jaħdmu Malta fuq bażi full-time kien taʼ 4,946, li

minnhom 45.9 fil-mija kienu jaħdmu fis-settur pubbliku, bil-bqija jkunu fis-settur privat (Tabelli nri 3 u 4 u Ċarts 3a-b). L-

irġiel li kienu jaħdmu fis-settur privat kienu jgħoddu 34.8 fil-mija tar-residenti kollha taʼ Għawdex u Kemmuna li kienu

jaħdmu full-time fʼMalta, filwaqt li n-nisa li kienu jaħdmu fis-settur pubbliku kienu jgħoddu 26.5 fil-mija tat-total (Ċart

nru 3b).

Ċart nru 3a. L-impjiegi full-time tar-residenti taʼ Għawdex u Kemmuna fir-reġjun taʼ Malta bis-settur, is-sess u s-sena

Ċart nru 3b. It-taqsim perċentwali tal-impjiegi full-time tar-residenti taʼ Għawdex u Kemmuna fir-reġjun taʼ Malta bis-settur u s-sess: 2025

Nota: It-totali jistgħu ma jgħoddux eżatt minħabba l-arrotondament.

 

Ix-xogħol part-time taʼ residenti taʼ Għawdex u Kemmuna

It-taqsim perċentwali tal-impjiegi part-time ivarja minn attivita ekonomika għal oħra. Fl-2025, l-impjiegi part-time kollha

tar-residenti ta’ Għawdex u Kemmuna ammontaw għal 7,793, li minnhom 63.1 fil-mija kienu impjiegi sekondarji u l-

bqija kienu impjiegi primarji (Tabella nru 3). Il-biċċa l-kbira tal-impjiegi part-time tar-residenti ta’ Għawdex u Kemmuna

kienu fil-qasam tal-kummerċ bl-ingrossa u bl-imnut; tiswija ta’ vetturi bil-mutur u muturi; fil-qasam tat-trasport u l-ħżin; u fl-

attivitajiet ta’ akkomodazzjoni u servizzi tal-ikel (Taqsimiet tan-NACE G, H u I), li kkontribwixxa 29.8 fil-mija tat-total. Dan

deher kemm fl-impjiegi part-time primarji kif ukoll fʼdawk sekondarji (Ċart nru 6).

L-impjiegi

Fl-2025, l-impjiegi full-time taʼ impjegati tas-settur privat fir-reġjuni taʼ Malta u taʼ Għawdex u Kemmuna kienu jgħoddu

56.6 fil-mija u 38.3 fil-mija tal-impjiegi kollha, rispettivament. L-impjiegi taʼ dawk li jaħdmu għal rashom full-time

f’Malta, u f’Għawdex u Kemmuna kienu jagħmlu 8.1 u 10.9 fil-mija tal-impjiegi kollha, rispettivament. L-għadd kollu taʼ

impjiegi part-time fir-reġjuni ta’ Malta, u ta’ Għawdex u Kemmuna kienu ta’ 78,611 u 7,228 rispettivament. Dawn l-

ammonti jġibu 21.4 u 32.0 fil-mija tal-impjiegi kollha fir-reġjun rispettiv. Id-differenzi fit-taqsim tal-impjiegi (bis-settur,

tip u sess), bil-post tar-residenza u bil-post tax-xogħol jistgħu jkunu attribwiti l-aktar għall-ammont sinifikanti taʼ

residenti taʼ Għawdex u Kemmuna li kienu jaħdmu fir-reġjun taʼ Malta (Tabelli nri 3 u 4). 

Il-persuni li kienu jirreġistraw għax-xogħol, bid-distrett (LAU 1)

Fl-2025, il-biċċa l-kbira tal-persuni qiegħda (25.8 fil-mija) kienu joqogħdu fid-distretti tan-Nofsinhar tal-Port u tat-

Tramuntana tal-Port, bit-tnejn li huma kienu jgħoddu 319-il persuna kull wieħed (Tabella nru 5). L-akbar proporzjon taʼ

persuni qiegħda dehru fil-kategorija tal-età taʼ dawk li kellhom minn 40 sa 49 sena billi kienu jgħoddu 25.7 fil-mija tat-

total. Fʼtermini taʼ tul taʼ żmien tal-qgħad, id-distretti kollha rreġistraw l-ogħla proporzjonijiet fil-kategorija taʼ minn 0 sa

12-il ġimgħa.

Select chart:

Ċart nru 4a. L-impjiegi full-time tar-residenti taʼ Għawdex u Kemmuna, bis-settur, l-industrija u l-post tar-residenza

Ċart nru 4a. L-impjiegi full-time tar-residenti taʼ Għawdex u Kemmuna, bis-settur, l-industrija u l-post tar-residenza

Ċart nru 5. It-taqsim perċentwali tal-impjiegi full-time, bir-reġjun, l-industrija u l-post tax-xogħol
Sena taʼ riferenza: 2025

Ċart nru 6. It-taqsim perċentwali tal-impjiegi part-time tar-residenti taʼ Għawdex u Kemmuna, bit-tip, l-industrija u l-post tar-residenza

Sena taʼ riferenza: 2025

